
Nóta  ón  Oi f igeach Pleanála  Teanga
Ba mhaith linn focal buíochais a ghabháil le pobal Chois

Fharraige as ucht an tacaíocht agus cúnamh a thugtar don
Fhóram i gcónaí. Tá Plean Teanga Chois Fharraige á chur i
bhfeidhm le breis agus trí bliana anuas anois agus níl aon
amhras ach go bhfuil ról suntasach ag muintir na háite sa
phróiseas sin. Is pointe eolais agus foinse taitnimh é Scéal
Scéal Scéal... agus ba bhreá linn dá mbeadh ionchur ag an

bpobal ann. Tá muid i gcónaí ag iarraidh a chloisteáil
uaibh - agus aon mholtaí atá agaibh a chloisteáil agus a

phlé. Ar scáth a chéile a mhaireann muid, ar ndóigh!



Bhain Club Foghlaimeoirí Chois Fharraige an-taitneamh as a
dturas lae ar Inis Méain le gairid. Ba é seo an chéad ghéabh ag
an gcuid is mó acu ar an oileán, agus dúirt siad ar fad, go raibh
súil acu a theacht ar ais. Bhí roinnt daoine a d’fhan istigh cúpla
oíche, i dTeach Loistín Uí Chongaile, agus fuair siad togha na
bia agus rogha na dí, agus sár chomhluadar. Ba í Brídín Ní
Chonceanainn an treoirí a bhí againn, agus rinne sí cur síos
iontach ar an oileán mar a bhí agus mar atá. Tugadh cuairt ar
na háiteacha stáiriúla, ar nós Leaba Dhiarmaid agus Gráinne,
sin ceann do na dolmen atá ar an oileán. Chonaic muid cathair
Synge, agus rinne muid píosa deas cuairte sa teach inár chaith
sé tamall dá shaol;  agus is faoin oileán a scríobh sé na dramaí
‘Chun na Farraige Síos’, agus ‘Buachaill Báire an Iarthair’. Thug
Ciarán Ó Fátharta cur síos breá dhúinn ar an teach, an áit inár
tógadh é fhéin, agus a chlann, agus ba iad a shin-shean-
mhuintir a bhí ann le linn aimsir Synge.  Chonaic muid Dún
Chonchubhair, agus chuamar isteach sa seipéal álainn atá ar
an oileán, go bhfaca muid fuineóga Harry Clarke; agus thug
muid cuairt freisin ar Mhonarchan Cniotála an oileáin, an
fostóir is mó ar an oileán. Agus le deireadh a chur leis an turas
lae, bhí lón againn sa Teach Ósta, áit a raibh beirt cheoltóirí ag
casadh. 

 
(Scríofa ag Máirín Mhic Lochlainn)

Tá beirt iriseoirí le Gaeilge á lorg ag Cúla4 le clár nuachta
úrnua do dhaoine óga a chur i láthair. Postanna lánaimseartha
a bheas ann a mhairfidh sé mhí. Beidh deis ag an mbeirt
scéalta a chur i láthair ar bhealaí cruthaitheacha don óIge. Le
suim a léiriú, iarrtar ar iarrthóirí físeán agus CV a sheoladh
chuig eolas@fibinmedia.ie Spriocdháta: Dé hAoine 28 Iúil. 

FOLÚNTAIS LE CÚLA4

TURAS AR INIS MEÁIN



Tá taighdeoir ó Institiúd Max Plank san Ísiltír i mbun staidéar ar
chúrsaí Gaeilge agus úsáid na Gaeilge, go sonrach, i láthair na
huaire agus tá cúnamh ag taisteál uaithi ó chainteoirí Gaeilge.
Tá an staidéar dírithe ar dhaoine atá cónaí orthu in Éirinn, atá
ocht mbliana déag d'aois ar a laghad agus a úsáideann an
Ghaeilge ar bhealach éigin ina saol. Cuirfear fáilte roimh
chainteoirí dúchais, chainteoirí laethúla agus foghlaimeoirí. Le
páirt a ghlacadh sa staidéar, tá suirbhé réitithe ag an
eagraíocht. Níl uait ach 30 nóiméad, seomra ciúin, ríomhaire
(nó táibléad le nasc idirlín agus clusáin nó callaire maith. Is
féidir an nasc seo a leanúint le páirt a ghlacadh sa staidéár
https://www.mpi.nl/study/irish_ajt Beidh crannchur á reáchtáil
ag an institiúd freisin do 25 rannpháirtithe - tá an  t-eolas uilig
le feiceáil ag an nasc thuas. 

CAINTEOIRÍ GAEILGE Á LORG

CUMANN CAMÓGAÍOCHTA 
CHOIS FHARRAIGE

Tá Cumann Camógaíochta Chois Fharraige ag glacadh le baill
nua! Cuirfear fáilte roimh iar-imreoirí nó imreoirí nua ina gcónaí
i gCois Fharraige. Is féidir clárú le bheith mar bhall den chlub ag
www.foireann.ie Bíonn traenáil do chailíní F14 (Mionúir) ar siúl
ar an Máirt & an Déardaoin @ 8-9. Bíonn
traenáil do na cailíní níos óige (F6-F13)  
ar siúl ar an Satharn @ 9:20-10:30. 
Bíonn an fhoireann shóisearach ag 
traenáil ar an Déardaoin @ 8 agus ar an 
Domhnach @ 7. Le níos mó eolais a fháil, 
is féidir teagmháil a dhéanamh le 
Máirtín (0864084033) nó le Martina 
(0876372941). Fáilte roimh chách!



SORCAS LE CROÍ
Beidh Sorcas le Croí ag teacht go Cois Fharraige go luath!
Beidh an pobal sorcais nua lonnaithe ar an bpáirc ag Scoil
Sailearna. Is meascán den chéad scoth é Sorcas le Croí idir
taispeántas sorcais agus ceol traidisiúnta beo – taithí go
hiomlán as an nua bunaithe ar thraidisiún, cultúr agus
oidhreacht na Gaeltachta. Taispeántas go hiomlán trí mheán
na Gaeilge a bheas ann le béim ar thábhacht na Gaeilge i
réimse na healaíona. Beidh Sorcas le Croí ar siúl ó 1-13 Lúnasa,
le dhá seó in aghaidh an lae. Is féidir leis an sorcas freastal ar
ghrúpaí chomh maith ach teagmháil a dhéanamh le Jane ag
jane@broken-theatre.ie Is féidir ticéid a chur in áirithe agus
níos mó eolais a fháil ar an suíomh idirlín: www.broken-
theatre.ie

http://www.broken-theatre.ie/


An Pháirc @ Scoil Sailearna
Dé Luain - Dé hAoine 4:30 + 7:30

Dé Sathairn & Dé Domhnaigh 2 + 5 i.n.
Ticéad: €15 (www.broken-theatre.ie)



CÓITSEÁLAÍ SAOIL:
SEIRBHÍSÍ GAEILGE & BÉARLA

Is cóitseálaí saoil, as Conamara, í Mary Durr a thugann
cúnamh agus tacaíocht dá gcliaint lena gcaidrimh, a ngairm
agus a saol laethúil. Tugann Mary cúnamh agus treoir dá
gcliaint a spriocanna a shoiléiriú, constaicí éagsúla a aithint,
agus straitéisí a fhorbairt agus a chur i bhfeidhm le dul i ngleic
leo. Dírítear chomh maith ar an leas is fearr a bhaint as
láidreachtaí. Cuirtear tacaíocht chuí ar fáil, le feabhas agus
athrú fadtréimhseach a bhaint amach. Cabhraíonn cóitseáil
saoil le cúrsaí greannaitheachta agus míshástacha chomh
maith le strus agus imní, droch-nósanna, agus deacrachtaí le
caidrimh phearsanta. Cuireann Mary na seirbhísí seo ar fáil i
nGaeilge, agus i mBéarla. Le níos mó eolais a fháil, is féidir
teagmháil a dhéanamh le Mary ag 0871322644 nó ag 

MO MHÁLA LEABHARLAINNE BEAG
Tá an scéim 'Mo Mhála Leabharlainne Beag' ar ais arís i mbliana
le cúnamh agus tacaíocht a thabhairt do ghasúir na hÉireann
agus iad ag tabhairt aghaidh ar an scoil don chéad uair. Scéim
de chuid Leabharlanna na hÉireann atá ann le suim agus grá na
léitheoireachta agus na litríochta a spreagadh i measc an aosa
óg, agus tá na málaí ar fáil saor in 
aisce, ó do leabharlann áitiúil. Le dul in
éineacht leis an mála, do thuismitheoirí
nach bhfuil Gaeilge líofa acu, tá 
gluaiseanna ar fáil freisin. Le níos mó 
eolais a fháil is féidir cuairt a thabhairt 
ar do leabharlann áitiúil. 

therightpathcoach@gmail.com 

mailto:omhphost%3Atherightpathcoach@gmail.com


D’fhógair an Rialtas ar an Mháirt seo caite gurb é Séamas Ó
Concheanainn atá roghnaithe acu mar Choimisinéir Teanga.
Rithfear rún i leith mholadh an Rialtais sa Dáil agus sa Seanad
ach a bhfillfidh na Teachtaí Dála agus na Seanadóirí sa
bhFómhar, molfar d’Uachtarán na hÉireann an ceapachán a
dhéanamh agus ceapfar Séamas ansin. Is as Baile ‘n tSagairt sa
Spidéal do Shéamas. Tá aithne mhór air ar fud na Gaeltachta
mar go bhfuil a shaol oibre caite aige i nGaeltacht Chonamara i
bpostanna a raibh cúraimí air i leith seirbhisí don phobal, i leith
oideachais agus i leith forbairt phobail. Chaith Séamas blianta
fada mar riarthóir ar Áras Shorcha Ní Ghuairim i Roisín na
Mainiach sular ceapadh é mar 
stiúrthóir ar Oifig an Choimisinéara 
Teanga trí bliana ó shin. 
Comhghairdeachas le Séamas agus
guíonn pobal Chois Fharraige chuile
rath air agus é ag dul i mbun dualgais 
sa bpost tábhachtach, dúshlánach 
seo.

Tá aisteoirí ag teastáil do shiút a bheas ar siúl i mí Dheireadh
Fómhair agus Nollaig i nDún na nGall. Tá an comhlacht
léirúcháin ag iarraidh cloisteáil ó aisteoirí de gach aois agus
inscne. Níl taithí aisteoireachta riachtanach. Le 
suim a léiriú is féidir teagmháil a dhéanamh le
aine@aineosullivancasting.com le 
d'ainm, d'aois, an áit a bhfuil tú 
lonnaithe, grianghraf agus CV aisteoireachta. 

COIMISINÉIR TEANGA 
AS COIS FHARRAIGE

AISTEOIRÍ AG TEASTÁIL



Beidh an campa scannáníochta Claochlú ar siúl i Stiúideo
Cuan, sa Spidéal ar an Máirt 8 - Satharn 12 Lúnasa. Cuirfear tús
leis an gcampa chuile lá @ 10r.n. agus críochnóidh sé @ 7i.n. Tá
an campa dírithe ar dhéagóirí idir 13-17 a bhfuil suim acu i
gceird na scannánaíochta. Beidh ceardlanna praiticiúla ag
croílár an chúrsa i gcúrsaí ceamaradóireachta,
eagarthóireachta, aisteoireachta, scríbhneoireachta agus
stiúrtha. Beidh cúigear áisitheoirí gairmiúla i mbun an chúrsa,
le taithí na mblianta acu ag obair i réimse na scannánaíochta;
Catherine Denning, Paul D'Eath, Mali Uí Cholchartaigh, Simon
Boyle agus Darach Mac Con Iomaire. Níl aon chostas ar an
gcúrsa ach tá sé riachtanach go mbeadh gach rannpháirtí i
láthair ag gach seisiún. Is féidir níos mó eolais a fháil ach
teagmháil a dhéanamh le Stiúideo Cuan ag
oifig@studiocuan.ie

CAMPA SCANNÁNAÍOCHT 
'CLAOCHLÚ'

mailto:oifig@studiocuan.ie

